
 

 

 

 

 

10 Tachwedd 2025 

Craffu ar Gyllideb Ddrafft 2026-27 

Annwyl Rebecca, 

O ystyried yr amser cyfyngedig sydd ar gael i graffu ar gyllideb ddrafft Llywodraeth Cymru ar gyfer 
2026-27, mae'r Pwyllgor wedi cytuno i flaenoriaethu sesiynau tystiolaeth lafar gydag Ysgrifennydd y 
Cabinet dros Newid Hinsawdd a Materion Gwledig ac Ysgrifennydd y Cabinet dros Drafnidiaeth a 
Gogledd Cymru. Felly, mae wedi cytuno i graffu ar y gyllideb ddrafft ar gyfer eich cyfrifoldebau sy'n 
dod o fewn cylch gwaith y Pwyllgor drwy ohebiaeth. Byddem yn ddiolchgar felly am ymateb 
ysgrifenedig gennych i'r cwestiynau a nodir yn Atodiad 1.  

Fe welwch fod sawl cwestiwn yn ymwneud â'r pecyn cymorthdaliadau ar gyfer Maes Awyr Caerdydd. 
Nodwn o’ch llythyr dyddiedig 31 Hydref fod camau cyfreithiol parhaus mewn perthynas â 
buddsoddiad Llywodraeth Cymru ym Maes Awyr Caerdydd yn golygu efallai na fydd yn bosibl i chi 
ymateb yn llawn i'r cwestiynau hynny ar hyn o bryd. Byddem yn ddiolchgar am unrhyw wybodaeth y 
gallwch ei darparu ar hyn o bryd, gydag ymateb mwy manwl yn dilyn dyfarniad y Tribiwnlys Apêl 
Cystadleuaeth.   

Byddai'n ddefnyddiol pe gallech ddarparu ymateb cyn gynted â phosibl, ac erbyn 3 Rhagfyr fan 
bellaf. 

Yn gywir, 

 
 
 

 
Llyr Gruffydd AS 
Cadeirydd y Pwyllgor Newid Hinsawdd, yr Amgylchedd a Seilwaith 

Croesewir gohebiaeth yn Gymraeg neu Saesneg. We welcome correspondence in Welsh or English. 

Pwyllgor Newid Hinsawdd,  
yr Amgylchedd a Seilwaith 
— 
Climate Change, Environment,  
and Infrastructure Committee 

Senedd Cymru 
Bae Caerdydd, Caerdydd, CF99 1SN 

SeneddHinsawdd@senedd.cymru 
senedd.cymru/SeneddHinsawdd 

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddClimate@senedd.wales 

senedd.wales/SeneddClimate 
0300 200 6565 

Rebecca Evans AS 
Ysgrifennydd y Cabinet dros yr Economi, Ynni a Chynllunio 

https://busnes.senedd.cymru/documents/s167538/Response%20from%20the%20Cabinet%20Secretary%20for%20Economy%20Energy%20and%20Planning%20to%20the%20Chair%20in%20relation%20to%20sub.pdf
mailto:SeneddHinsawdd@senedd.cymru
mailto:SeneddClimate@senedd.wales


 

 

 

Atodiad 1 

Ynni 

Ynni Gwyrdd  

Mae cyllid adnoddau i’r Llinell Wariant yn y Gyllideb ar gyfer ynni gwyrdd wedi cynyddu rywfaint o 
£8.49m i £8.52m, ac mae cyllid cyfalaf wedi aros yr un fath, sef £12.4m.   

• A allwch chi egluro pa brosiectau a rhaglenni penodol sy’n cael eu cefnogi o dan y Llinell 
Wariant yn y Gyllideb ar gyfer ynni gwyrdd? Beth fydd y cynnydd yn y gronfa gyllideb 
adnoddau? 

• Beth yw dyraniadau’r gyllideb adnoddau a chyfalaf ar gyfer Trydan Gwyrdd Cymru? Beth yw'r 
dyraniadau penodol ar gyfer pob un o'r tri phrosiect a gyhoeddwyd hyd yma? 

• Rydych chi wedi nodi yn flaenorol eich bod yn disgwyl gweld cynnydd yn nifer y prosiectau 
ynni adnewyddadwy sy’n llwyddo i gynnig am Gontractau ar gyfer Gwahaniaeth. Sut mae 
dyraniadau o dan y Llinell Wariant Ynni Gwyrdd yn cefnogi hyn? 

  

Ynni Cymru  

Mae’r cyllidebau adnoddau a chyfalaf ar gyfer Ynni Cymru wedi aros yr un fath, sef £2.47m a £10m yn 
y drefn honno.   

• Sut mae dyraniadau’r gyllideb yn adlewyrchu uchelgais Llywodraeth Cymru i 1GW o gapasiti 
cynhyrchu ynni adnewyddadwy fod mewn perchnogaeth leol erbyn 2030?  

• Faint o brosiectau ynni adnewyddadwy cymunedol ydych chi’n bwriadu eu cefnogi drwy Ynni 
Cymru yn 2026-27?  

  

Gwasanaeth Ynni Llywodraeth Cymru  

Mae’r Gwasanaeth Ynni yn gweithio dod o fewn Prif Grŵp Gwariant Newid Hinsawdd a Materion 
Gwledig.  Mae dyraniad yr adnoddau wedi cynyddu o £4.17m i £4.25m, ac mae’r dyraniad cyfalaf 
wedi cynyddu o £22m i £22.2m.   

• Beth yw eich asesiad presennol o gynnydd tuag at sector cyhoeddus net sero erbyn 2030, a 
ydych chi'n dal i ddisgwyl y bydd yr uchelgais hon yn gyraeddadwy?  

• O ystyried bod cyllideb y Gwasanaeth Ynni yn nwylo'r Dirprwy Brif Weinidog ac Ysgrifennydd y 
Cabinet dros Faterion Gwledig, sut ydych chi'n gweithio i sicrhau bod hyn yn cyd-fynd â'ch 
blaenoriaethau ac osgoi dyblygu? 

https://busnes.senedd.cymru/documents/s157354/Response%20from%20the%20Cabinet%20Secretary%20for%20Economy%20Energy%20and%20Planning%20to%20the%20Chair%20in%20relation%20to%20the.pdf


 

 

Comisiwn Seilwaith Cenedlaethol Cymru 

Mewn blynyddoedd blaenorol, mae'r Comisiwn Seilwaith wedi cael £400,000 o'r Llinell Wariant 
Cynllunio a Rheoleiddio. Yn dilyn eich adolygiad o'r Comisiwn, gwnaethoch ddatgan mai Llywodraeth 
newydd Cymru fydd yn ystyried “rôl a strwythur y comisiwn yn y dyfodol”.  

• A allwch chi gadarnhau a yw cyllid wedi cael ei ddyrannu i'r Comisiwn Seilwaith ar gyfer 2026-
27, ac os felly beth yw'r cyfanswm a ble mae hyn yn dod o fewn eich cyllideb? 
 

• P'un a yw'r estyniad i dymor y Comisiynydd presennol hyd at fis Medi 2026 yn cael ei ariannu 
o unrhyw ddyraniad newydd ar gyfer 2026-27 neu o danwariant mewn blynyddoedd 
blaenorol. 

 

Porthladdoedd Morol a Maes Awyr Caerdydd 

Porthladdoedd 

Yn eich papur a anfonwyd atom ym mis Rhagfyr 2024, yn ymateb i’n cwestiynau ar gyllideb ddrafft 
2025-26, tynnwyd sylw at y ffaith bod eich cyllideb o blaid Strategaeth Forwrol a Phorthladdoedd, 
ynghyd â Strategaeth Cludo Nwyddau - y ddau i’w cyhoeddi “cyn diwedd tymor y Senedd hwn”.  

Gyda hyn mewn golwg, a allwch chi: 

• roi’r wybodaeth ddiweddaraf am ddatblygiad y ddwy strategaeth; ac 
 

• amlinellu sut y bydd eich dyraniadau cyllideb ddrafft yn helpu i gyflawni'r rhain yn ystod 2026-
27, gan gynnwys manylion y Llinellau Gwariant perthnasol yn y Gyllideb a sut mae'r 
dyraniadau'n cael eu blaenoriaethu, neu sut y byddant yn cael eu blaenoriaethu, i adlewyrchu 
cynnwys y strategaethau? 

 

Maes Awyr Caerdydd 

Roedd eich datganiad ym mis Gorffennaf 2025 ar Faes Awyr Caerdydd yn egluro bod y strategaeth 
hirdymor ar gyfer y Maes Awyr yn canolbwyntio ar “[d]denu a thyfu busnesau hedfan ac awyrofod 
sy'n gysylltiedig â'r Maes Awyr” a “rhaglen wedi'i thargedu i ddatblygu gwasanaethau awyr”. Roedd 
yn cadarnhau eich datganiad mis Ebrill a oedd yn dangos bod £20 miliwn o gyfanswm y cymhorthdal 
o tua £206 miliwn wedi'i ddyrannu yn y flwyddyn ariannol gyfredol 2025-26. Nodwn fod manylion y 
dyfarniad cymorthdaliadau a gyhoeddwyd ar wefan Llywodraeth y DU yn dangos y bydd y 
cymhorthdal yn cael ei reoli drwy ddau “becyn”, sy’n ymddangos yn adlewyrchu amcanion y 
strategaeth hirdymor (“denu busnes nad yw’n deithwyr” a “datblygu llwybrau wedi’u targedu”). Rydym 
yn ymwybodol bod y cymhorthdal yn cael ei herio yn y Tribiwnlys Apêl Cystadleuaeth, a nodwn 
sylwadau gan Gyfarwyddwr Cyffredinol yr Economi, Ynni a Thrafnidiaeth mewn gohebiaeth i y 
Pwyllgor Gweinyddiaeth Gyhoeddus a Chyfrifon Cyhoeddus a ddywedodd “ni fydd y dyfarniad o 
reidrwydd yn dod â'r mater i ben, gan y gallai fod yn destun apêl”. 

Gyda hyn mewn cof, byddem yn ddiolchgar pe gallech nodi: 

https://www.llyw.cymru/comisiwn-seilwaith-cenedlaethol-cymru-adroddiad-y-gwasanaeth-archwilio-mewnol
https://cofnod.senedd.cymru/Plenary/15364#C705254
https://cofnod.senedd.cymru/Plenary/15364#C705275
https://busnes.senedd.cymru/documents/s157354/Response%20from%20the%20Cabinet%20Secretary%20for%20Economy%20Energy%20and%20Planning%20to%20the%20Chair%20in%20relation%20to%20the.pdf
https://busnes.senedd.cymru/documents/s157354/Response%20from%20the%20Cabinet%20Secretary%20for%20Economy%20Energy%20and%20Planning%20to%20the%20Chair%20in%20relation%20to%20the.pdf
https://www.llyw.cymru/datganiad-ysgrifenedig-diweddariad-ar-becyn-buddsoddi-llywodraeth-cymru-ar-gyfer-maes-awyr-caerdydd
https://www.llyw.cymru/datganiad-ysgrifenedig-galluogi-potensial-twf-economaidd-maes-awyr-caerdydd-rhanbarth-de-cymru
https://eur02.safelinks.protection.outlook.com/?url=https%3A%2F%2Fsearchforuksubsidies.beis.gov.uk%2Fsearchresultsawardroute%2F%3Fpage%3D37039%23%3A%7E%3Atext%3DThe%2520targeted%2520air%2520route%2520development%2520programme%2520will%2520concentrate%2520on%2520global%2520aviation%2520hubs%2520and%2520economic%2520centres%2520that%2520are%2520central%2520to%2520the%2520WG%25E2%2580%2599s%2520wider%2520economic%2520growth%2520aspirations.&data=05%7C02%7CAndrew.Minnis%40senedd.wales%7Cf92cada921bb4fbfdb4f08de1adee022%7C38dc5129340c45148a044e8ef2771564%7C0%7C0%7C638977741712093081%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=NTtGFFzpySdrigkhAGXAS7uZ2DjOKGv%2BsW4T18lZQFk%3D&reserved=0
https://eur02.safelinks.protection.outlook.com/?url=https%3A%2F%2Fwww.catribunal.org.uk%2Fcases%2F1740121325-bristol-airport&data=05%7C02%7CAndrew.Minnis%40senedd.wales%7Cf92cada921bb4fbfdb4f08de1adee022%7C38dc5129340c45148a044e8ef2771564%7C0%7C0%7C638977741712105561%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=RK7hoJqGeruRgLNKkOxqbMSdhNwmz4bjXCOOvz7eS0c%3D&reserved=0
https://busnes.senedd.cymru/documents/s166466/PTN%202%20-%20Letter%20from%20Andrew%20Slade%20Director%20General%20Economy%20Energy%20and%20Transport%20Group%20-%20Welsh%20Gover.pdf


 

 

• sut y bydd y dyraniadau cyllideb drafft o fewn eich portffolio yn cefnogi datblygiad Maes Awyr 
Caerdydd, ac yn benodol cyflawni'r strategaeth hirdymor; 
 

• cadarnhad o ba Linellau Gwariant yn y Gyllideb o fewn eich Prif Grŵp Gwariant sy'n cynnwys 
dyraniadau ar gyfer pecyn cymhorthdal y Maes Awyr;  

• manylion am sut mae'r gyfran gyntaf o £20 miliwn o becyn cymhorthdal y Maes Awyr, a 
ddyrannwyd yn 2025-26, yn cael ei gwario, gan gynnwys sut mae hyn yn cael ei rannu rhwng 
y ddau “becyn”, sut mae ei effaith yn cael ei gwerthuso a sut mae perfformiad y Maes Awyr yn 
cael ei reoli yn seiliedig ar ganlyniadau'r gwerthusiad hwnnw; 
 

• manylion am sut y bydd y gwerthusiad o ddyraniad cymhorthdal 2025-26 yn llywio'r dull o 
ymdrin â dyraniad 2026-27;  
 

• sut y bydd dyraniad 2026-27 yn cael ei rannu rhwng y ddau becyn; ac 
 

• yng ngoleuni sylwadau’r Cyfarwyddwr Cyffredinol, sut rydych chi'n asesu ac yn rheoli'r risg 
gyfreithiol i’r pecyn cymorthdaliadau a datblygiad y Maes Awyr, gan gynnwys eich dull o 
gynllunio wrth gefn. 

 

Cynllunio 

Mae cyllid adnoddau ar gyfer y Cam Gweithredu Cynllunio a Rheoleiddio wedi cynyddu ychydig o 
£8.91m i £9.02m. Mae Adroddiad Manwl ar y Gyllideb Ddrafft 2026-2027 yn nodi bod £5.1m wedi'i 
ddyrannu i fynd i'r afael â chapasiti ac oedi yn y system gynllunio a bydd buddsoddiad yn parhau 
mewn gwasanaeth cynllunio a ddarperir gan Lywodraeth Cymru, Cyfoeth Naturiol Cymru ac 
awdurdodau cynllunio lleol. Mae hefyd yn nodi bod ffioedd ceisiadau cynllunio wedi cynyddu 50% ar 
gyfartaledd.  

• A yw’r £5.1m cyfan wedi’i gynnwys o fewn y £9.02m a ddyrannwyd i Gynllunio a Rheoleiddio? 
Os na, a allech chi roi dadansoddiad o ble mae’r cyllid yn dod? 

• Pa asesiad ydych chi wedi'i wneud o effaith y £5.1m ar fynd i'r afael â chapasiti ac oedi yn y 
system gynllunio a beth yw’r canlyniadau disgwyliedig? 

• Pa gamau a gymerir o fewn y rhaglen waith hon? 

• Sut fydd y cyllid a'r camau gweithredu o £5.1m yn cael eu rhannu ar draws Is-adran Gynllunio 
Llywodraeth Cymru, Penderfyniadau Cynllunio ac Amgylchedd Cymru, Cyfoeth Naturiol Cymru 
ac Awdurdodau Cynllunio ac Amgylcheddol? 

• Pa asesiad ydych chi wedi'i wneud o effaith cynyddu ffioedd ceisiadau cynllunio 50% ar 
gyfartaledd ar ddatblygwyr ac awdurdodau cynllunio? 

 

https://www.llyw.cymru/sites/default/files/publications/2025-11/adroddiad-manwl-gyllideb-ddrafft-2026-2027.pdf#page=24

